
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

আমার চোখের নীচে



আমার চোখের নীচে অকালমেঘের আর্তি ঘেরা

অপসৃত চৈতন্যের সুপ্ত পরিচিতি

দুখণ্ড ঘুমের মধ্যে সমর্পিত অশ্রুজলে 

আমার চোখের নীচে শৈশবের ঘুম 

দূরগত চৈতন্যের ধোঁয়ার আরতি 

সমাধিস্তম্ভের গাত্রে বিষাদশর্বরী 

দুখণ্ড মেঘের মধ্যে কবেকার আর্দ্রতায়
 ভেজানো বেদনা 

কিংবা বেদনায় আদ্র কান্না 

নিশ্বাসে প্রশ্বাসে নিয়ত নিষ্ক্রান্ত
 ঊর্ধ্বগামী সূক্ষ্মঅনুভূতি 


মেরুদেশে নীল শীতে কুঞ্চিত মেঘের 

তরঙ্গরেখায় হিমভারানত বিষন্ন বলয় 

প্রতীকবিহীন আকাশের বুকে নীল শব্দে মেশে


আমার চোখের নীচে অকালঘুমের বাষ্পঘেরা 

অপহৃত নক্ষত্রের সুদীর্ঘ ভূমিকা 

নির্বোধ ছায়ার মতো আত্মলীন
 নিজস্ব স্বভাবে 

আমার চোখের নীচে
 আসমুদ্র নিঃস্বতার দীর্ঘ সমারোহে 

নিঃসঙ্গ মেঘের বুকে আনত প্রার্থনা 

বহমান রাত্রির ভিতর গভীর রাত্রিকে
 স্বাগত জানায়।

